КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Россия Федерацияса субъектъяслысь, кутшӧмъяслӧн эм Коми Республикакӧд ӧтувъя мудор, мутас планируйтан схема балаяс видлалан да на серти кывкӧртӧдъяс дасьтан пӧрадок вынсьӧдӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь
«Россия Федерацияса субъектъяслысь мутас планируйтан схема балаяс сӧгласуйтӧм йылысь положение вынсьӧдӧм йылысь» Россия Федерацияса Веськӧдлан котырлӧн 2007 во рака тӧлысь 24 лунся 178 №-а шуӧм серти да «Кар стрӧитан уджын ӧткымын юалӧм йылысь» Коми Республикаса Оланпаслӧн 4 статьяса 1 юкӧнлӧн 14 пункт серти Коми Республикаса Веськӧдлан котыр шуис:  

1. Вынсьӧдны Россия Федерацияса субъектъяслысь, кутшӧмъяслӧн эм Коми Республикакӧд ӧтувъя мудор, мутас планируйтан схема бала видлалан да на серти кывкӧртӧдъяс дасьтан пӧрадок 1 №-а содтӧд серти. 
2. Индыны Коми Республикаса стрӧитчан, тариф, оланін да коммунальнӧй, туй овмӧс министерствоӧс Коми Республикаса олӧмӧ пӧртысь власьт уполномочитӧм органӧн Россия Федерацияса субъектъяслысь, кутшӧмъяслӧн эм Коми Республикакӧд ӧтувъя мудор, мутас планируйтан схема балаяс видлалӧмсӧ, сӧгласуйтӧмсӧ да на серти кывкӧртӧдъяс дасьтӧмсӧ котыртӧм серти.  
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ архитектура да кар стрӧитан удж юалӧмъяс серти.  

4. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти. 

5. Тайӧ шуӧмыс вынсялӧ сійӧ официальнӧя йӧзӧдан лунсянь дас лун кольӧм бӧрын. 

Коми Республикаса Веськӧдлан котырӧн

Юрнуӧдысьӧс вежысь 




                              Л. Максимова

Сыктывкар 

2017 вося урасьӧм тӧлысь 9 лун

83 №

ВЫНСЬӦДӦМА

Коми Республикаса Веськӧдлан котырлӧн

2017 во урасьӧм тӧлысь 9 лунся 83 №-а шуӧмӧн

(1 №-а содтӧд)

Россия Федерацияса субъектъяслысь, кутшӧмъяслӧн эм Коми Республикакӧд ӧтувъя мудор, мутас планируйтан схема балаяс видлалан

 да на серти кывкӧртӧдъяс дасьтан 
ПӦРАДОК
1. Тайӧ Пӧрадокыс урчитӧ Россия Федерацияса субъектъяслысь, кутшӧмъяслӧн эм Коми Республикакӧд ӧтувъя мудор, мутас планируйтан схема балаяс (водзӧ — схема балаяс) видлалӧм да на серти кывкӧртӧд дасьтӧм.  
2. Коми Республикаса Веськӧдлан котыр Россия Федерацияса субъектсянь, кутшӧмлӧн эм Коми Республикакӧд ӧтувъя мудор, кутшӧм дасьтіс схема баласӧ (водзӧ — заказчик), схема балаӧн да сійӧс подулалан материалъясӧн мутас планируйтан федеральнӧй канму юӧртан системаын (водзӧ – мутас планируйтан юӧртан система) вӧдитчыны позянлун могмӧдӧм йылысь уведомление воан лунсянь 3 уджалан лун чӧжӧн ыстӧ сійӧс схема балаяс видлалан да на серти кывкӧртӧдъяс дасьтан Коми Республикаса олӧмӧ пӧртысь власьт уполномочитӧм органӧ (водзӧ – уполномочитӧм орган).  

3. Уполномочитӧм орган тайӧ Пӧрадоклӧн 2 пунктын индӧм уведомление босьтан лунсянь 3 уджалан лун чӧжӧн ыстӧ сылысь копиясӧ сопроводительнӧй письмӧӧн: 

Коми Республикаса олӧмӧ пӧртысь власьт органъясӧ, кутшӧмъясӧс уполномочитӧма пӧртны олӧмӧ канму политика да нормативнӧй инӧда удж лӧсялана уджалан юкӧнъясын, кутшӧмъясӧс урчитӧма Коми Республикаса нормативнӧй-инӧда актъясӧн (водзӧ — олӧмӧ пӧртысь власьт органъяс);  
Коми Республикаын муниципальнӧй районъяслӧн, кар кытшъяслӧн меставывса асвеськӧдлан органъясӧ (водзӧ лӧсялӧмӧн — меставывса асвеськӧдлан органъяс, муниципальнӧй юкӧнъяс), кодъяслӧн мутасын кӧсйӧны меститны дінму тӧдчанлуна объектъяс либӧ кодъяслӧн мутасын гӧгӧртас вылӧ меститны планируйтан дінму тӧдчанлуна объектъясыс вермасны лёка тӧдчыны. 
4. Олӧмӧ пӧртысь власьт органъяс видлалӧны схема баласӧ сы серти, кутчысьӧ-ӧ сійӧ Коми Республикалӧн интересъясӧ сэк, кор сылӧн мутасын урчитӧны мутасӧн торъя условиеясӧн вӧдитчан зона дінму тӧдчанлуна объект меститны планируйтӧмкӧд йитӧдын, дінму тӧдчанлуна объектъяс меститігӧн, кодъяс вермасны лёка тӧдчыны Коми Республикаса гӧгӧртас вылӧ.   
5. Меставывса асвеськӧдлан органъяс видлалӧны схема баласӧ сы серти, кутчысьӧ-ӧ сійӧ муниципальнӧй юкӧнын олысьяслӧн интересъясӧ меститны планируйтан дінму тӧдчанлуна объектлӧн муниципальнӧй юкӧнлӧн социально-экономическӧй сӧвмӧм вылӧ тӧдчыны верманлун юкӧнын, татшӧм объектъясӧн муниципальнӧй юкӧнъяслӧн мутасын гӧгӧртас вылӧ тӧдчыны верманлун юкӧнын. 
6. Олӧмӧ пӧртысь власьт органъяс схема бала видлалан кывкӧртӧдъяс серти дасьтӧны кывкӧртӧд сійӧ юалӧмъяс серти, кутшӧмъяс пырӧны налӧн компетенцияӧ да лоӧны тайӧ Пӧрадоклӧн 4 пункт серти схема бала сӧгласуйтанторйӧн (водзӧ — олӧмӧ пӧртысь власьт органлӧн кывкӧртӧд). 
Олӧмӧ пӧртысь власьт органлӧн кывкӧртӧдӧ колӧ пыртны татшӧм выводъясысь ӧтиӧс: 

1) схема балаӧн сӧгласие, сы вӧсна мый дінму тӧдчанлуна объектъяс меститігӧн Коми Республика мутасын гӧгӧртас вылӧ лёка тӧдчӧмыс абу да кутчысьӧма Коми Республикалӧн интересъясӧ сэк, кор сылӧн мутасын урчитӧма мутасӧн торъя условиеясӧн вӧдитчан зона дінму тӧдчанлуна объектъяс меститны планируйтӧмкӧд йитӧдын; 

2) схема балаӧн сӧгластӧмлун, сы вӧсна мый дінму тӧдчанлуна объектъяс меститігӧн эм Коми Республика мутасын гӧгӧртас вылӧ лёка тӧдчӧм да абу кутчысьӧма Коми Республикалӧн интересъясӧ сэк, кор сылӧн мутасын урчитӧма мутасӧн торъя условиеясӧн вӧдитчан зона дінму тӧдчанлуна объектъяс меститны планируйтӧмкӧд йитӧдын.

Олӧмӧ пӧртысь власьт органлысь кывкӧртӧдсӧ кырымалӧ олӧмӧ пӧртысь власьт органса юрнуӧдысь, а сэк, кор сійӧ абу, - сійӧс вежысь морт. 

Коми Республикаса олӧмӧ пӧртысь власьт орган ыстӧ кывкӧртӧдсӧ уполномочитӧм органӧ тайӧ Пӧрадоклӧн 8 пунктӧн урчитӧм кадколастӧ. 

7. Меставывса асвеськӧдлан органъяс видлалӧны схема баласӧ да дасьтӧны кывкӧртӧд сійӧ юалӧмъяс серти, кутшӧмъяс пырӧны налӧн компетенцияӧ да лоӧны схема бала сӧгласуйтанторйӧн тайӧ Пӧрадоклӧн 5 пункт серти (водзӧ — меставывса асвеськӧдлан органлӧн кывкӧртӧд) Россия Федерацияса кар стрӧитан кодексӧн урчитӧм пӧрадокын. 

Меставывса асвеськӧдлан органлӧн кывкӧртӧдӧ колӧ пыртны татшӧм выводъясысь ӧтиӧс: 

1) схема балаӧн сӧгласие, сы вӧсна мый лӧсялана муниципальнӧй юкӧнлӧн социально-экономическӧй сӧвмӧм вылӧ меститны планируйтан дінму тӧдчанлуна объектъяссянь лоны вермана лёка тӧдчӧмыс абу либӧ лӧсялана муниципальнӧй юкӧнлӧн мутасын гӧгӧртас вылӧ индӧм объектъяссянь лёка тӧдчӧмыс абу;  

2) схема балаӧн сӧгластӧмлун, сы вӧсна мый лӧсялана муниципальнӧй юкӧнлӧн социально-экономическӧй сӧвмӧм вылӧ меститны планируйтан дінму тӧдчанлуна объектъяссянь лёка тӧдчӧмыс вермас лоны либӧ лӧсялана муниципальнӧй юкӧнлӧн мутасын гӧгӧртас вылӧ индӧм объектъяссянь лёка тӧдчӧмыс вермас лоны.

8. Схема баласӧ видлалан да татшӧм бала серти кывкӧртӧд дасьтан медыджыд кадколастыс оз вермы вевтыртны тайӧ Пӧрадоклӧн 2 пунктын индӧм уведомление босьтан лунсянь 30 лун. 

Сэк, кор тайӧ Пӧрадоклӧн 3 пунктса мӧд да коймӧд абзацъясын индӧм органъяссянь кывкӧртӧдъясыс эз воны, урчитӧм кадколастӧ схема баласӧ лыддьӧны тайӧ органъяскӧд сӧгласуйтӧмаӧн. 
9. Тайӧ Пӧрадоклӧн 8 пунктын индӧм кадколаст помасьӧм бӧрын 14 лун чӧжӧн уполномочитӧм орган видлалӧ олӧмӧ пӧртысь власьт органъяслысь да меставывса асвеськӧдлан органъяслысь кывкӧртӧдъяссӧ (водзӧ — кывкӧртӧдъяс) да сэк, кор схема бала серти эм ӧтувъя видзӧдлас, дасьтӧ на подув вылын схема балаӧн сӧгласлун йылысь либӧ сӧгластӧмлун помкаяс подулалӧмӧн татшӧм бала сӧгластӧмлун йылысь Коми Республикаса Веськӧдлан котырлысь своднӧй кывкӧртӧд бала. 

10. Сэк, кор олӧмӧ пӧртысь власьт кӧть ӧти органсянь либӧ меставывса асвеськӧдлан кӧть ӧти органсянь уполномочитӧм органӧ воӧ схема баласӧ сӧгласуйтӧмын ӧткажитӧм йылысь кывкӧртӧд, кывкӧртӧдсӧ видлалан лунсянь 14 лун чӧжӧн уполномочитӧм орган нуӧдӧ олӧмӧ пӧртысь власьт органъяс да меставывса асвеськӧдлан органъяс петкӧдлысьяскӧд сёрнитчӧдан совещание (водзӧ — сёрнитчӧдан совещание) схема бала серти ӧтувъя видзӧдлас лӧсьӧдӧм могысь. 

Сэк, кор сёрнитчӧдан совещание дырйи став индӧм тырмытӧмторсӧ бырӧдісны, кутшӧмъясӧс индӧма схема бала сӧгласуйтӧмын ӧткажитӧм йылысь кывкӧртӧдын (водзӧ — тырмытӧмторъяс), уполномочитӧм орган сёрнитчӧдан совещание нуӧдан лунсянь 5 лун чӧжӧн дасьтӧ схема бала сӧгласуйтӧм йылысь своднӧй кывкӧртӧд бала сёрнитчӧдан совещание вылын лӧсьӧдӧм помшуӧм тӧд вылӧ босьтӧмӧн.   

Сэк, кор сёрнитчӧдан совещание дырйи олӧмӧ пӧртысь власьт органӧн либӧ меставывса асвеськӧдлан органӧн индӧм тырмытӧмторъяссӧ абу бырӧдӧма, уполномочитӧм орган тайӧ пунктлӧн мӧд абзацын индӧм кадколастӧ дасьтӧ схема бала согласуйтӧмын ӧткажитӧм йылысь своднӧй кывкӧртӧд бала. 

Схема бала сӧгласуйтӧмын ӧткажитӧм йылысь своднӧй кывкӧртӧд балаын индӧны олӧмӧ пӧртысь власьт органъяслысь да меставывса асвеськӧдлан органъяслысь кывкӧртӧдъяс, мыйяс подув вылын дасьтӧма тайӧ своднӧй кывкӧртӧдсӧ.

11. Коми Республикаса Веськӧдлан котырлысь схема бала сӧгласуйтӧм (сӧгласуйтӧмын ӧткажитӧм) йылысь своднӧй кывкӧртӧд баласӧ уполномочитӧм орган ыстӧ Коми Республикаса Веськӧдлан котырӧн Юрнуӧдысьлы (сійӧс вежысьлы, кодӧс уполномочитӧма кырымавны кывкӧртӧдъяс) кырымалӧм вылӧ  своднӧй кывкӧртӧд бала уполномочитӧм органӧн дасьтан лунсянь 3 уджалан лун чӧжӧн.  

12. Схема бала сӧгласуйтӧм (сӧгласуйтӧмын ӧткажитӧм) йылысь своднӧй кывкӧртӧдсӧ кырымалӧ Коми Республикаса Веськӧдлан котырӧн Юрнуӧдысь (сійӧс вежысь, кодӧс уполномочитӧма кырымавны кывкӧртӧдъяс) да кырымалан лунсянь 3 уджалан лун чӧжӧн ыстӧ заказчиклы электроннӧй формаын да (либӧ) пошта пыр. 

Коми Республикаса Веськӧдлан котырлӧн

2017 во урасьӧм тӧлысь 9 лунся 83 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн

вынтӧмӧн лыддьӧм ӧткымын шуӧм
ЛЫДДЬӦГ
1. «Россия Федерацияса субъектъяслысь мутас планируйтан схема балаяс да Коми Республикаын муниципальнӧй юкӧнъяслысь мутас планируйтан документ балаяс видлалан пӧрадок йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 111 №-а шуӧм. 

2.  «Россия Федерацияса субъектъяслысь мутас планируйтан схема балаяс да Коми Республикаын муниципальнӧй юкӧнъяслысь мутас планируйтан документ балаяс видлалан пӧрадок йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 111 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2010 во ӧшым тӧлысь 24 лунся 470 №-а шуӧм. 

3. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2011 во ода-кора тӧлысь 13 лунся 194 №-а шуӧм дорӧ содтӧдлӧн 2 пункт. 

4. «Россия Федерацияса субъектъяслысь мутас планируйтан схема балаяс да Коми Республикаын муниципальнӧй юкӧнъяслысь мутас планируйтан документ балаяс видлалан пӧрадок йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 111 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2011 во йирым тӧлысь 6 лунся 446 №-а шуӧм. 

5. «Коми Республикаын мутас планируйтан комиссия котыртӧм йылысь» Коми Республикаса Веськӧдлан котырлӧн 2013 во тӧвшӧр тӧлысь 15 лунся 4 №-а шуӧм. 

6. «Коми Республикаын мутас планируйтан комиссия котыртӧм йылысь» Коми Республикаса Веськӧдлан котырлӧн 2013 во тӧвшӧр тӧлысь 15 лунся 4 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во ода-кора тӧлысь 7 лунся 203 №-а шуӧм. 

7. «Россия Федерацияса субъектъяслысь мутас планируйтан схема балаяс да Коми Республикаын муниципальнӧй юкӧнъяслысь мутас планируйтан документ балаяс видлалан пӧрадок йылысь» Коми Республикаса Веськӧдлан котырлӧн 2009 во ода-кора тӧлысь 5 лунся 111 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во рака тӧлысь 3 лунся 94 №-а шуӧм. 

